Җенессез үрчү
(IX сыйныфта биология дәресе)
Гүзәл САБИРҖАНОВА, 

Әтнә районы Түбән Бәрәскә урта мәктәбенең I квалификация категорияле биология укытучысы

Максат. Укучыларны җенессез үрчү ысуллары һәм үзенчәлекләре белән таныштыру; проблемалы сорауларга җавап эзләп табу осталыгын һәм төрле мәгълүмат чыганаклары белән эшләү ысулларын камилләштерү.

Планлаштырылган нәтиҗәләр:

метапредмет УУГ:

– уку мәсьәләсен кабул итү күнекмәсен булдыру;

– укытучы белән берлектә уку проблемасын табарга, уку эшчәнлеген планлаштырырга өйрәнү;

– үз фикереңне башкаларга җиткерү: телдән һәм язма сөйләм формаларын куллану;
шәхси УУГ:

– яңа материалга кызыксыну уяту;

– эшчәнлек һәм нәтиҗә арасында бәйләнешне ачыклый белү;
– күмәк эшкә үзкөчен кую;
предмет УУГ:

          – җенессез үрчү турында белемнәр туплау;

          – җенессез үрчү турында алга таба белемнәр үзләштерер өчен төп төшенчәләрне белү.
Дәрес тибы: яңа материал өйрәнү.

Эш төрләре: парлап , шәхси.
Методлар: сүзле, күрсәтмәле, өлешчә эзләнүле.

Җиһазлар: компьютер, интерактив такта, презентация, таратма материаллар, дәреслек (Пасечник В.В., Каменский А.А. һ.б. Биология. 9 сыйныф (русчадан Р.З.Закирова, А.В.Хәйруллин, Л.Р.Камалиева тәрҗ.). – Казан: Татар. кит. нәшр., 2019).
Дәреснең технологик картасы 

	Дәреснең дидиактик структурасы
	УУГ
	Укытучы эшчәнлеге
	Укучы эшчәнлеге

	I. Оештыру өлеше
	Шәхси: әдәп-әхлак нормаларын үзләштерү
	Исәнләшү, дәрескә әзерлекне тикшерү
	Исәнләшү, дәрескә әзерләнү

	II. Мотивлаштыру .
	Шәхси: укуга карата кызыксыну хисе булу
Коммуникатив: бирелгән сорау буенча үз фикерләрен телдән  җиткерә белү

	– Җирдә тереклек млн еллар элек барлыкка килгән. Эволюция процессында бер организм икенчеләре белән алышынган. (1 нче слайд)
1. Ни өчен элек яшәгән организмнар хәзер тереклек иткән организмнарга охшаш? 

2. Буыннан-буынга нәселдәнлек информациясе күчү механизмы нинди? (2 нче слайд)
– Бүгенге дәресебездә шушы сорауларга җавап табарга тиешбез.

Өйрәнеләчәк процесс турында Америка биологы Джозеф Меллер түбәндәгене яза: «Безнең тәнебездә һәр секунд саен 100 млн. җансыз, ләкин бик тәртипле кечкенә балериналар кушыла, аерыла, бер рәткә тезелә һәм төрле якка тарала, әйтерсең, алар катлаулы бию бииләр. Бу –җирдәге иң борынгы бию! Тереклек биюе! Бию вакытында тән күзәнәкләре үзләренең рәтләрен тулыландыралар, организм үсә һәм яши.
– Укучылар, сез ничек уйлыйсыз, сүз нинди процесс турында бара? (Тактада сүзләр бирелгән, шулар ярдәмендә үрчү терминына билгеләмә бирергә.) (3 нче слайд)

	– Сүз үрчү турында бара.

Тактада тиешле сүзләрне кулланып язалар 

– «Үсеш, күзәнәк» терминнары артык
Үрчү – үз-үзеңә охшашларны барлыкка китерү үзлеге

	III. Теманы ачыклау, максатларны кую
	Танып-белү: уку максатын мөстәкыйль  билгеләү
Коммуникатив: укытучы ярдәме белән уку проблемасын табу һәм формалаштыру; башкаларның сөйләмен тыңлый һәм аңлый белү;  дәрестә һәм төрле ситуацияләрдә диалогта катнаша белү.
	Табигатьтә үрчү ысуллары күп, әмма аларның барысын да ике типка берләштерәләр. (4 нче слайд)
– Алар нинди?Алар арасында аерымлыклар бармы?





1. Ничә зат катнаша?
2. Нинди күзәнәкләр катнаша?

3. Үрчү нинди юл белән бара?

4. Буын нинди билгеләр ала?

– Шушы таблицага карап, җенессез һәм җенси үрчүгә билгеләмә бирегез
– Дәресебезнең темасын һәм максатын ачыклау өчен, сез бу тартмада нәрсә яшерелгәнен белергә тиешсез
Иртә белән суыткычтан тере организмнар алдым, уңайлы шартлар тудыру белән алар туклана һәм үрчи башлады.
– Нинди организмнар бу тартмада үрчүләрен әле дә  дәвам иттерә икән?
– Әлеге организмнар ничек үрчи соң? (5 нче слайд)
Димәк, бүгенге дәресебезнең темасы – «Җенессез үрчү» (6 нчы слайд)
Максатыбыз:

– җенессез үрчүнең төрләрен ачыклау;

– өстенлекле һәм җитешсез якларын билгеләү
	Җенессез һәм җенси.
1

2

соматик

җенес (гамета)

бүленү 

кушылу

ана затка идентик булган

яңа билгеләр белән

Җенессез үрчү – соматик күзәнәкләрнең бүленүе, нәтиҗәдә бертөрле буын барлыкка килү процессы
Җенси үрчү – ике затның җенес күзәнәкләре кушылу нәтиҗәсендә яңа билгеләре булган буын барлыкка килү процессы
Чүпрә (бер күзәнәкле гөмбә)

Җенессез үрчү ярдәмендә

	IV. Яңа материалны өйрәнү
	Коммуникатив: бирелгән сорау буенча үз фикерләрен телдән  җиткерә белү
Танып-белү:
– мәсьәләне чишү өчен уңайлы ысул сайлау; объектларны  чагыштыру; 
– аңлап  уку, тиешле мәгълүматны  сайлап алу, төп мәгълүматны  аеру; мәгълүматны туплау өчен күмәк эш  башкару

	– Җәйнең иң эссе вакытында елга-күлләр өслеге яшеллеккә күмелә. Моны суның «чәчәк атуы» диләр. Бу – яшел-зәңгәрсу суүсемнәрнең үрчүе. (7 нче слайд)
Слайдта төрле патшалыкларга кергән организмнар күрсәтелгән:
– бацилла (бактериялар)

– хламидомонада (беркүзәнәкле суүсем)

– малярия плазмодие (хайваннар)

Бу организмнарга нинди бүленү хас? Бүленү процессы бертөрле барамы? (Видеоматериал карау) (8 – 10 нчы слайдлар)
Бу ысуллардан тыш, җенессез үрчүнең тагын берничә ысулы бар:
– бөреләнү;

– спора барлыкка китерү;

– фрагментация.

Әлеге ысулларның үзенчәлекләрен, үрчүнең ничек баруын белү өчен сезгә мөстәкыйль рәвештә лингвистик эзләнү алып барырга кирәк булачак. Моның өчен сезнең парталарыгызда –  биремнәр. (11 нче слайд)
1 нче карточка. Җенессез үрчүнең  бөредән үрчү (почкование) ысулына, сүзлекләрдән файдаланып, билгеләмә бирегез. Мисаллар китерегез. (12 нче слайд)
2 нче карточка. Җенессез үрчүнең  спора барлыкка китерү  (спорообразование) ысулына, сүзлекләрдән файдаланып, билгеләмә бирегез. Мисаллар китерегез. (13 нче слайд)
3 нче карточка. Җенессез үрчүнең  фрагментация ысулына, сүзлекләрдән файдаланып, билгеләмә бирегез. Мисаллар китерегез. (14 нче слайд)
Физминутка 
Слайдта  суган орлыгы һәм аның җир асты өлеше – суганча.
– Кайсы утырту материалын кулланып, тизрәк уңыш алуга ирешергә мөмкин?

– Бу үрчү төре ничек атала?

– Сезнең алда яран гөле. Ул ничек үрчи? (16 нчы слайд)
– Димәк, вегетатив үрчү – үсемлекнең тән өлешләре белән үрчү ул. (17 – 18 нче слайдлар)

	– Бацилла (бактериялар) – икегә бүленү юлы; хламидомонада (бер күзәнәкле суүсем) – митотик бүленү юлы; малярия плазмодие (хайваннар) күпкә бүленү (шизогония) юлы белән үрчи. Бүленү процессы бертөрле бара. Элгәр күзәнәк ике яки берничә бала күзәнкәккә бүленә
Бирелгән терәк схеманы тутыралар.

Бөредән үрчү (почкование) – ана күзәнәктә кечкенә генә төшле төер – бөре барлыкка килә. Үсә-үсә ана организмы зурлыгына җиткәч, анадан аерыла һәм мөстәкыйль яши башлый (төче су гидрасы,чүпрә гөмбәсе)
Спора барлыкка китерү (спорообразование) – ана күзәнәк төшенең элегрәк күп тапкырлар бүленүе нәтиҗәсендә күпме төш хасил булса, күзәнәк шул сандагы яңа затларга таркала (мүкләр, югары төзелешле гөмбәләр, күп күзәнәкле суүсемнәр, абагасыманнар)

Фрагментация – затның икегә яки берничә өлешкә бүленеп,һәр өлеше яңа зат булып үсеш алуы
Бирелгән терәк схеманы тутыралар
– Суганчаны утыртып тизрәк уңыш алырга мөмкин
– Вегетатив үрчү
– Сабактан
Бирелгән терәк схеманы тутыралар

	V. Ныгыту һәм нәтиҗә ясау
	Коммуникатив: укытучының, классташларның сорауларына җавап бирү
Шәхси: иҗади хезмәткә, эшнең нәтиҗәсенә мотивация булдыру
Регулятив: эш тәртибен аңлап, уку эшчәнлеген оештыра белү; укытучының күрсәтмәләрен аңлап үти белү
	– Бүген без төрле организмнарның үрчүе турында сөйләштек. Аларны нәрсә берләштерә?
– Җенессез үрчүнең нинди өстенлекләре бар?

– Җенессез үрчүнең нинди җитешсезлеге бармы? (19 нчы слайд)
– Димәк, буыннан буынга нәселдәнлек информациясе күчү механизмы нинди ?

– Ни өчен элек яшәгән организмнар хәзер тереклек иткән организмнарга охшаш? (20 – 21 нче слайдлар)
«Әйе» яки «юк»
1. Җенессез үрчү вакытында ике зат катшана 
2. Җенессез үрчү вакытында бер яңа организм барлыкка килә 
3.  Бацилла икегә бүленү юлы белән үрчи 

4. Бөре ясалу юлы белән беркүзәнәкле  һәм күпкүзәнәкле организмнар да үрчи ала 
5. Мүкләр,югары төзелешле гөмбәләр, күпкүзәнәкле суүсемнәр, абагасыманнар споралар белән үрчи

6. Вегетатив үрчү – үсемлекнең җенси үрчүе ул
Җаваплар: 1. Юк. 2. Юк. 3. Әйе. 4. Әйе. 5. Әйе. 6. Юк. (22 – 23 нче слайдлар)
– Шулай ук терәк схемлаарны тикшереп алыйк. (24 нче слайд)
	– Җенессез үрчү берләштерә
– Бер генә зат катнаша, партнер эзлисе юк;  организмнарның саны арта; нәселдәнлек информациясе ана затныкына идентик булган организмнар арта, тирәлек шартлары бертөрле булганда, аларга җайлашырга мөмкинлек бирә.
– Тирәлек шартлары үзгәргән вакытта организмнарның үлүенә китерергә мөмкин
– Үрчү
–Чөнки, күзәнәк төшендә ДНКда нәселдәнлек информациясе саклана, күзәнәк үрчү вакытында бүленә. ДНК икегә арту сәләтенә ия. Бу исә нәселдәнлек информациясен күчереп алуга, яңа организмга тапшыруга китерә. Нәселдәнлек билгеләренең сакланып калуы, организмнар арасындагы охшашлыкта чагыла
Биремнәрне дәфтәрдә башкаралар
Слайдтагы схема белән үзләре тутырган схеманы чагыштыралар

	VI. Рефлексия .
	Коммуникатив: дәрестә һәм төрле ситуацияләрдә диалогта катнаша белү; фикерне төгәл итеп  җиткерү
Регулятив: уку эшчәнлеге нәтиҗәләрен контрольгә ала белү; укудагы уңышларга, уңышсызлыкларның сәбәбен аңлый, анализлый белү
Шәхси: фикерләү, анализлау, нәтиҗәләр ясый белү күнекмәләрен булдыру
	Тема

V (белә идем)

+ (яңа белдем)

? (соравым бар)

! (кызыклы, күбрәк белергә телим)

Үрчү типлары (җенессез һәм җенси)

Җенессез үрчү төрләре

Җенесеез үрчүнең өстенлекләре һәм җитешсезлекләре



	
	
	– XXI гасыр! Фән хаман алга таба атлый. Кешелек гомерне арттыру ысулларын гына түгел,ә миллион еллар элек яшәгән организмнарны тергезү турында уйлый .

Укучылар, сез ничек уйлыйсыз: хайваннарны үрчетүдә җенессез үрчүнең ясалма ысулы бармы?

– Клонлаштыру – элгәр күзәнәккә генетик яктан идентик булган күзәнәкләр ярдәмендә организм барлыкка китерү.

Ул күзәнәкләрнең уникальлеге шунда: алар төрле тукымаларны алыштыра ала. Ләкин алар картаймаска тиеш. Шуңа күрә бу күзәнәкләрне -196°Ста саклыйлар, бу вакытта күзәнәктә барлык алмашу процесслары туктатыла.

1996 елның 5 июлендә Ян Вильмут Шотландиядә имезүчеләр арасында иң беренче сарык клоны булдыра. 236 тапкыр тәҗрибә ясаганннан соң, уңышка ирешә. Кушаматы – Долли.

– Ә кешене клонлаштырып буламы? Булса, нәрсә белән төгәлләнер иде?

– Партларыгызда кактус, миләүшә гөлләренең рәсеме.

Миләүшә гөле – бүгенге дәрес миңа ошады, минем кәефем әйбәт дигәнне; кактус – бүгенге дәрес миңа ошап бетмәде, кәефем төште дигәнне аңлатыр. Сез кабинеттан чыгып киткән вакытта шул чәчәкләрнең берсен тактада ябыштырып калдырырсыз
	– Бар, клонлаштыру
– Тулы булмаган организм туу куркынычы бар



	VII. Өй эше бирү
	Коммуникатив: дәрестә һәм төрле ситуацияләрдә диалогта катнаша белү;фикерне төгәл итеп  җиткерү
Регулятив: уку эшчәнлеге нәтиҗәләрен контрольгә ала белү; укудагы  уңышларга, уңышсызлыкларның сәбәбен аңлый, анализлый белү
Шәхси: фикерләү, анализлау, нәтиҗәләр ясый белү күнекмәләрен булдыру
	Дәреслектәге 11 нче параграфны укырга
ТДИ биремнәрен эшләргә. (27 нче слайд))
	Көндәлекләргә язалар.

